
Titel¢ foi ke Pooli uu Timotee n
wil
Lelee ritele ntt kimee i we

Pooli ye atelé até Timotee woile. Timotee ye pee
usuifinosi unyine yee m panse Kirisi ukd kepipi le.
Usda p5 ne pee ukirekKi le. Timotee uu panse utume
Pooli ukeico piima unyine. Uyee pee Uléécaa icapine
yee Efeesi-po i we Kecdd pailé. L nnya ke Pooli uu
ritelé u woi re uké nfatene ikemee papukuse. Icélaa
ke ritel¢ foi nti ari Kirisi pikd ne icapine piyukod ne
Timotee ricuruu palé (UPM 16:1-3).

Ifaaci iy mekeériine ye mmé:

1. Uléécaa icapine kecad nkd (1-3): Lelee icélaa kdpe
pikd kémee kuwure 11 we (1). Piydmeydhaa
mecapine ne iwele kecda icélaa (2). Isoi kai m
pise re Uléécaa icapine piwéese piké n le (3).

2. LE& kal Timotee m pise re uké uricuruu pikei
kecad m pailg (4-6): LE Kal m pise re piké ye
lelee Uléécaa icapine piCokai 1 la wa (4). L&
kai m pise re piké ye pisoi anai aks aks nyee
Uléécaa icapine-i we: plWESSE Ne pindsi ne
pikumannosi ne icapine piwéese ne pilasi n
wa (5). Yo Kkai pise re piké ye icélaa kdpe wa?
(6)

Pooli ye Timotee ritele wilu
1-2 N§ Pooli ke Urdyulale Uléécaa ne Kirisi Yeesu
kari ne n talg api ncée n he re ké Kirisi Yeesu utume,
née ritel¢ nti p5 Timotee woipo. Kam n tiye aa Kirisi
Yeesu ne kefa tene nnya, po kKenépipi sei le. Urdsaa

Uléécaa ne Urdpiima Kirisi Yeesu piké ipeelée ne
nfanare pd nyise api nkinnine ps he.

Icélaa kdpe pikaase

3 Yare kami pee mekee p5 mMi ma nen ne
Masetuwaani tdsu, a Efeesi kémee mést. Pisoi
ye kei wele pee icélaa féé pico n céési. Li pise re
a rindo pi he re pike 1g tiye. 4 A pi simisi re piké
siwéme ne pipikulad anyiri nyee aa kikeentene 1
we, an ko ne ikenene kpara sdnaari nks riya. L 4l
ye pikei pg ke Uléécaa uu 1 la uké wa kémee yoriye.
Nfatene mee ye wa ai ne kéyu si. 5Isé nnyi kam nni
nd n pa ye la re noké rila mme mee Kemuné sone-i
ne kefa Kese-1 ne nfatene yikiyiki kémee n 1ééri m
ma. 6 Pico ye ncée kecire mmée pitiki tiyele api polu
api infri kenene-i loni. 7 Pi lale piké Moisi isé kémee
picélaa. Ama api ko pee pimenooyu cire kdmei. Api
ko pee 1€ ne 1€ nsimé kapi nni ne itisi n simaankee
kémei.

8 To nyule re isé ye nyamle, ton ne i n keisi yare 1&
kai m pise. 9 Toke léise re 4i pepee lisone n wai nnya
kapi isé karil. Ama piwaikdpekod ne pepee api ye
rinkpé ne pepee ne Uléécaa n kéene ne pepee api ye
Uléécaa ne lelee n kpdiilé n waise, ne pepee piséa née
pini n kéni ne pisoikd 19 ne pepee méwoo méwoo n
Wal ne pitisi pee ye pipitisico n kaipi ne pepee pilasi
N yai ne pindome Ne pepee ye MEWOO MEWOO N Wéeri
née pepee mewai n wai ke icélaa Kecire if ne rd n
yulu. Pz nnéi nnya ke isé if we. 11 Nsimé Kecire
kapiné rimmuise kémee ke icélaa iy€ ii we. Uléécaa,
meydopi ute yee ye usoi rinkpa Nsimé Kecire ye mu.

Pooli ye Uléécaa poonese

12 Ne Urdpiima Kirisi Yeesu yee rinane né n he ké
ne pinékei wa poonese. Ne u poonese kuu ne né i

yé te ne asei ute le uu né wée re ké u keisi. 13 Ne
pee mekee unkdpe simaankeele, am u wéékuse am
iwe u wal, am ko u lamisi. Amad uu iwe né téni
kam pee nfatene m ma, am ko pee 1& kam n wai nyu
nnya. 14 Urdpiima ye meyansei uipeelée né nyisele.
Nfatene ne 1ila kam Kirisi Yeesu kupéneco kémee n
yé kut ne ritiki. 15 Nsimé mmu ye nsimé kecire le,
n ko ne menyine wele re nipa dye uké n yosi. Mme
mee re Kirisi Yeesu ye Keté kecaa kale uké piképekod
yoriye, née ko pee piképekod pg ufoi. 16 Ama I nnya
ke Uléécaa uu iwe né té uu tiyese Yeesu Kirisi uu
né uképekod wéése akdpe sarei liké ne pepee y¢ masi
kefa ne u n tene piké nféa teneciré n yé nyise. 17 Mpé
uye uké Uydopi teneciré ne ukpociré uyee uu kuiyene
11 we, Uléécaa cirenine riyu waise, umeyoopi meké
n tadlé mpa piyei! Ami.

18 Kenépipi Timotee, 1& kam 11 la ké pd céési ye
nni: A Ig ke antepuye api kepdcad n simisi 1éise aa
li mulu risone ad ne atopi Kecire topu. 19 A nfatene
ne kemuné sone m muilg. Pico 4pi kemuiné sone kg
timuly, api pee nfatene fémni caka-caka. 20 Pisoi pg
mpuri kunai kémee Imenee ne Alekisantiri ye wele.
Setani kam pi risase re piké céri re api ye Uléécaa
lamisi.

2

Piwele nsimé
1Mmg kam nkpéni mefoi pisoi m pise mee re piké
ye pisoi nnéi kecaa keydme yaasi api ne Uléécaa pi
téni, api ko Uléécaa pakare piiwele kémee. 2 Ani



1 Timotee 2:3 iv 1 Timotee 2:15

ye piydopi ne kuyu piwéése nnéi kecaa we liké rd
n laary toke ko ne nkinnine m ma, ari ne Uléécaa
kutu n colg risone, ton lelee 1 nyami wai. 3 Lelee
Urdyulale Uléécaa ripdo i1 we lin ko u nyami ye 2.
4U lale uké pisoi nnéi ydriye pike fe pike asei ceri.
> Uléécaa ye use le. Uyee Uléécaa ne sisoipipi kecope
nsimé n nyonse ye ko use le, uyee Kirisi Yeesu. 6 U
unfaa kpisile uu ne hééle re liké sisoipipi akdpe ilasi
kémee lese. Kumuné kpe-i kai ne rinsa kuu 1& wa
uu ne nyise re Uléécaa ye lale liké pisoi nnéi yoriye.
7 L& nnya ke Uléécaa uu iy66 ne itume né ti te ke
mpuri sane pikd nfatene nkd ne asei nsimé céési.
Am Kiraase, asei kam simisi.

8 Ne lale pisoi piké ye mipa yei we, piké ye anipe
risika api welu ne nfakpdii, kuw5i ne pitele api kape
pisifa-i n we.

9 Ne ko lale re pindsi piké ye lapisi ne kumuiné
liké n nyam, api kape ye ipahaa cerémpoone paasi.
Api kape ye wura iko6l¢ ne itéeweé ne ild néikod
lékaankee. 10 Ama piké ye mewai sone lekaankee yare
kai m pise re pindsi pee Uléécaa n wuru piké n we.
1111 pise re pindsi pike ye icélaa yosi risé¢ kémee, api
pimecire n kpélg. 12 Am undsincée he re uké ye céési
née uké ula kecdd n tu. Li pise re undsi uke ye n sé¢le.
13 Ai lika nnya, Atam ke Uléécaa uu mefoi wa uu
limemad €fa wai. 14 Ai ko Atam yee tiye kuniri aku u
kiraase, ama undsi yee riyad aku u kiraase uu Uléécaa
isé haikuse. 15 Mpa ne 1g, undsi un ne kefa Uléécaa n
tene un pisoico nla m m4, uisoi in n kpdiilg, un nipa
yo n wai ne kemuiné, Uléécaa yé u yoriye uu siwd
maru.

3
Uléécaa icapine piweese

1 Asei kam nni nj simisi: Uye un n la re uké
Uléécaa icapine kecad m pailg, liute ye pikei Kecire
weele. 2 Li pise re api kape ncaai rika uyee Uléécaa
icapine kecad nd pailé kémee yé. Uké unssi use ula,
uké ye nipd yo n wai ne kemuné, uké nfasimé sone
m ma, uké pisoico kupéneco n la, uké pisane piydd
n nyu, uké ye fe uu Nléécaasimé céési, 3 vu kape
Utanir¢ née utelewélaa, ama uké ménye n nind un
ko isoi sone ma, piwédwélaa api kape ko ukemuiné
nnéf n ydolg. 4 Li ko pise re uké ukeyo pimulé fe
risone, uke tiyese usiwa siké ye pakare risone asi ye
ko waise. 5 Likumuné re usoi unsa ukeyo pimulé n
nyu, iye ke uyz uu y¢ fe ud ne Uléécaa icapine kecaa
pai? 6 Ai ko pise re uké Kirisi uks fale. Insa I, u
y¢ fui ne rikdkori Setani uu u 16ise. 7 Li ko pise re
ketahai pikd piké Uléécaa icapine uwéése isoi sone
V& apiun waiselé. Ai Kape ware pi uisoi ldmiise, uu
pee ntroosel Setani ripine-iléipo.

P£ kapi n 1ése re piké ye pisoi l§

8 L cire, li pise re pepee ye n 1€ piké pisoi kapi ye
m pakare, pin Ko asei tikilé. Api kape pitaniré née
pepee mekdpe kewd6 n wéesi. 9 Li pise re piké asei
ny¢ ke Uléécaa uu upikd n céreise m muile risone ne
kefa kese. 10 Li pise re piké ye pi peé piké yé. Mepeeé-
mad, pinsa 1ika n y& pi y¢ fe api pilé pikei pi pa. 11 Li
ko pise re pindsi ricuruu pike isoiiyee yé n tiye api pi
n waiselé m ma. Api kape pepee ne isimé n koonii. Li
pise re piké mipd yo n wai ne kemurné, piké ko kecire
n we nipé yo-i. 12 Li pise re uyee ye n 1€ uké unssi use

ula, uke ko ukeyo ne usiwa pimul¢ fe risone. 13 Piye

pin ko plle plksl risone n Keisi, pi ye pisoi kecope riyu
yenle, pi y¢é Ko fe api nfatene mee t5 ne Kirisi Yeesu
m péneselg nsimé simisi api rikin pepu.

Menyuwe ke nfatene nnye rd n he
14 Ne ritelé nti p5d wipole nen ko muisu re ké nfaani

hapo ké p3 yé. 15 Mpa nen ko n nénai ké kelene hapo,
titele nti tee ye tiysSs aa céru Ig kai m plss re poké
Uléécaa keyo-i n sdne. Uléécaa, nfaa ute icapine yee
asei iléri ne aketaa. 16 Asei kecad, tika vu kukene n
we. Mme mee m pékaalg ke Uléécaa uu rd n nyise ye
mmaamaa Ne ncireniye le. Lelee Kirisi.

U r5 rikpafumele yare kesoipipi, Nfdasone nn to u

nyise re

uaseiutele. o
Piléécaatume apiu yenu uu isoipuri mpehé& mpehé

kémee Nsimé Kecire simisi,
pisoi api keté kecad nipa yei ne kefa n tene,
Uléécaa uu umeyoopi kémee u tadasepo.

4

Pepee indomecélaa n céési

1 Uléécaa Nfaa ye simisile cdkd-cdkd re amuné
toroo kémee, pisoi pico y¢ nfatene kepire rito api aniri
nnoome ne aicélaa tiki. 2Piy¢ tiye kecad kecdd mewai
pikd ne pindome apiicée kope pi tikise. Pisimuré asi
pikel wai icélaa kdpe nnya, yare nweni Kapi nmasi
nn wadnoo api ne nwdi pi wai. 3 Pisoi pee céési re
ai nyam te sisoipipi siké sdonne, 4i ko nyam te siké
liluke-luke nnéi n le. Ama Uléécaa ye iluke iyg nnéi
wa re pepee Kirisi ne kefa n tenel pin asei nyu piké
ye U poonese api pee ile. 4 L& nnél ke Uléécaa uu

n wapisi ye nyamle. Lika ai kufém we, ama toké
ye Uléécaa poonese ari kelene li le. 5 Likumuiné re
Uléécaa Nsimé ne iwele ye tiyesele ai Uléécaa inipee-
innyan.

Yeesu ukeiks kecire

6 Pon icélaa nnyi pimdreco rintdse, po pse wa
Kirisi Yeesu ukeikd Kecire. P nyise re po ripscuruu
tiyesele nfatene nsimé nn ps loni pon nsimé sone
mmse kapi pd n céesi tikilé. 7 Amaé a mekpure isimé
ke siniyaha asiye n simisi yare siwémé Kepire rito. A
rinmdSpu aa ye Uléécaa likd waise. 8 Usoi un uipine
ne linyine m mainse, nkaripi kai kulda ma. Ama
usoi un tinymd5pu uu Uléécaa 1ikd waise, mipd yo
kémee Kkai ye yoriye. Li ye neni mewee mmé-i nfaa
r5hele ne masi Kepire-po. 9 Nsimé mmée ye aseikecire
le kai m pise re mMipd uye uké 1 yosi cdka-caka. 10Kari
ne Uléécaa yee nfaa m ma n talé nnya kari Keisi ton
naasi kéyu ake we: Uyee ye pisol nnéi riyu lo, ai ne
tdsu pepee ne kefa u n tenels.

1T A 1& nnéi pi simisi aa pi céési re piké 18 wa.
12 Kape riyd unyine uké pb lémiise re po kewd
)manepinnya, ama a tiyese mepdwee meké pd waise
uyé ke Kirisi pikd api ye mi pailé mpdsimé ne ipdsoi
ne nla kaa m méa ne mpdfatene ne mepdkperinkpe
kuciré kémee. 13 K¢ kelene 1 hapo, a ne Nléécaasimé
pikeg pisoi kecope ne ikari pikpdse ne mpicélaa
rigmddpu. 14 Kape ihee ke Nfaasone nn p5 n he
lémiise. Li pd 1 hele kumuné kpe-i ke pepee ne
Uléécaa rinyiri n simisi api kepdcad nsimé n simisi,
Uléécaa icapine piwéese api anipe kepdcad laa. 15 A
mepdcire kpisi aa pikel pg€ pa ad ne risone pi wai
mipd uye uké kepdyu pihape yg. 16 A ripdcuiruu ne

ip5célaa kecad m pailé. A n nmddpulé pon 1& nnéi
muilz ne asei, pon 1€ n wa, po pee ripdcuruu ne pepee
kutu pd n cdl€ yoriyele.

)

1Kape ye ne kesdayaha cési, ama a ye ne ke n simisi
yare kaa ye ne updsdaa n simisi. Aa ye pinane-nange
p5 kpisi yare pip5mareco. 2 A ye siniyaha ne simisi
yare pipni, aé ne pikpérefaa p5 simisi yare pipsyéi.
Kape ye uka kecad kemuiné kdpe kenyine m ma.

Pikumannosi kecaa nstmé

3 A pikimannosi yikiyiki kecdd m pailg pon pi
pakarelé. 4 Ama in te ukumannosi uye ye siwd
née siydse ma, li pise re pg piké pisiyo-i nyise re pi
Uléécaa pakarelenle kelene. Lelee re pg kai ne tu
re piké pipikd kecad m pailé yare ke pé api pee pi
n wa meco. Méwee mé ne ye Uléécaa ripdo wale.
5 Undsi nko yee ukimannosi sei, tu ko pee Uka ma
re uké ukecad ripai yee ne Uléécaa n télenle, un

ketuné ne kesine ne Uléécaa téni re uké u lé. 6 Ama
ukumannosi uyee méwoo méwoo n wal ye nkpo
masile, Mipa un n fafai. 7 L& kai m pise re a pi 1éise
api kape ne ncaai rika pikecéd n yé ye 1l&. 8 Uye
unsa ukumare pikd kecdd rimpai, af ne tdsu ukeyo
pik?, liute ye nfatene Kepire ritole, uncaai ye ko pee
uyomeyahaaciré nks tosile.

9 Poké ne ukdimannosi n kég, li pise re uké anme
kuwd6 ne kefi n fe. Li pise re liké n we re mese kuu
sdonlg. 10 Piké ko u n nyu re u usiwa risone muilenle
uu ye ko pisane risone ydsu. Uké ko Uléécaa piksd
ana n heerelg, uu pindrei n 1énaalg. Uké mewai sone
ncopuri n wailg.

11 Kape nmurei re poké pikimannosi pee ne rinane
n tiselg, pikimannosi kémee kég. Insa 1, pin
piyei n kaipi re piké ula féé s33, pilikaipi-kaipi yee
tiyesele api Kirisi nkd kepire waise, 12 ai pee wai
re kapi pirinoo kapi mefoi n yekei rintiki nnya,
pi Kirisi ne riwéme mdale. 13 Kai nni n wa re
api likei-kei ma, pi pee kéyu male piké siyo siyo n
kddnulg pin kusimé yarikee, pin pico isimé kémee
tahankee, pin mme mee rin kusimé 1t we simaankee.
14 L& nnya kan la re pikpérefaa kumannosi piké
pila sbonkee api siwd mdrei api pisiyo kecdd m
pailg, pirdléars api kape ne kesimé 1 yé piké r5 n
lamaankee nnya. 15 Pikimannosi pico ye ncée pitiki
riydle api Setani tiki. 16 Amd undsi Kirisi uks uye un
ukeyo-i pikumannosi m ma, uké pikecad m pailé. Uu
kape tiye piké Uléécaa icapine pikd nconi, Uléécaa
icapine pikd piké ne n fe piké pikimannosi pee
pimecire i we kecad rimipai nnya.

Pooli ye icélaa ncopuri Timotee palz

17Uléécaa icapine piweése pee risone pipikei n wai
ye Ne sa re piké ne risone kutu pi n colg, ai ne tdsu
pepee Nléécaasimé pisoi n simisi pin ko n céési.
18 Mmg kecdd, Uléécaa Nsimé ritelé ye maa re: Ai
pise re noké inda iyee melukepipi n copu nnoo paasi.
Li ko pise re ukeik uké uihéé m maé. 19 Piseérakod
pinsa pité ne pitaani n tu, kape nsimé kapi y¢ ne
Uléécaa icapine uwéése rinwadna nmurei. 20 A ye
pisoi kecope pepee akdpe n wa cési liké ne pitdroo
iwame n wa nnya.

21 Uléécaa ne Kirisi Yeesu ne piléécaatume ke
Uléécaa uu n wée keyu-i kam pd nmddpuselg te a
inécélaa nnyi ritiki risone kape tka inipee wurl.

Kape ye 1€ nnéi kaa n wai kémee pisoi n tési pon ne
li wai. 22 Kape ye pisoi kecdd anipe pilda ne yoone
re piké Uléécaa icapine pikei keisi. Kape pika 1€
piaképe kémee. A mepdcire ti ne mékperinkpe liks.

23 A 1¢ mini nmane pinire tiye, ama a ye pinyine-i
feé nkaripi riwuhu, kepfa itoi nnya. Tipsciruu ye
y¢€ te mesére Kaa kahaankee.

24 Pinyine akdépe ye nydanile cdka-caka piké kelene
n tuhaane, amé pico p5 akd, kepire kaa y¢ léeme aa
a céru. 25 L cire ye ni, mewai sone dme ye ko pesi,
mpa memee ame kekéripi kuyene i we, dme ye nipa
piyei m pékaalé.

6

Pikeiks ne pipiyoSaa

1 Li pise re pilasi nnéi piké pipite waise api pi
m pakarelg risone, unyine u kape ne Uléécaa ne
irdcélaa nképe M ma nnya. 2 Al pise re pilasi pee
pite m ma pin Kirisi pikd piké pipite haikuse re
pi pimareco n-yémeydhaacee-i nnya. NKpéni kai
menine pise re pike risone pi keisi re pipite ye Kirisi
pikd ke Uléécaa uu 1l la nnya.

L& kai m pise re poké pisoi simisi ad ne pi n céési
ye l&:

Icélaa kdpe ne mema kecire

3 Uye un indomecélaa n céési un ko Urdpiima
Yeesu Kirisi asei n yulu, un ko pirdydmeydhaa
icélaa n yulu, 4 tikdkori tee liute we, du ko lika
nyu. U ndkiilenle ne indosimé Kkecad ikenene un
pitele wéési. Lelee ye ne kufatoi ne ikenene ne alé ne
piwaanai Ka. 3 Lelee ye ko ne {kenene tenecire pepee

nfasimé képe m ma ne pepee api ko asei picére 1 la
kecope ka. Pimusule re Uléécaa ncee pitiki ye mema
keyene le.

6 Mesei ye me, Uléécaa pitiki ye kesoipipi mema
piima lg, in te ke ymurei keke 18 kake m ma ymane ne
n talg. 7 Toké musi re kapi rd m mari, 4na kefi, anipe
kefi kari keté kecad ka. L cire ye ni Kari ko pelene ari
ne lika pénene. 8 Kai nni 1g, ton liluke-luke ne 1€ kari
yén td m ma, li wale. 9 Ama piye pin n la piké mema
yé, li ye pi peikeele api pikaipinkee kope kului kémee
lompo, ai ne keldlé-mé pi si, pinks nn tene caka-caka.
10Nwd6naapi piima ye likdpe nnéi keleeme le. Pico
ye ripdo wale re piké si yg, ai ne mpolecee-mé pi si api
Uléécaa ncee pitiki poone api ne piricuruu ntddsi
meyd WEESL.

L# ke Pooli uu Timotee n céesi re uké wa

11 Amé p5 Uléécaa usoi, a 1€ nnéi Kaase. A kecire n
sdne aa Uléécaa n tikilg risone pon ko nfatene ma. A
usoico nla m m4, aa ko isoi n nind pon ko laary. 12A
nfatene atopi Kecire to aa nféa teneciré yénu. Mmg
nnya ke Uléécaa uu pd sée aa piseérakod meya keyu-
i simisi re po ne kefa u tenele. 13 Uléécaa yee ye mipa
yo nfaa n he ne Kirisi Yeesu yee Ponsi Pilati keyu-i
aseéra kecire n1ése keyu-i kam pikei mpi ps forii re:
14 A isé kaa n yosi rimulu risone ad ne mékperinkpe
kaase, hai ne keyaa k& ke Upiima Yeesu Kirisi uu
m peerine. 15 Kumuné kpg ke Uléécaa uu n karii
kun n tu, u y¢ tiyese uu peeri. Uléécaa mecire kdy
yee Uydopi Kecire ne mpdonare ute ne rinane nnéi
ute. Uyee piydopi nnél Uyoopi, uyee Ko pipiima nnéi
Upiima. 16 Umecire yee Uu pikai kpine. U metéi male

ke Uka du ye n fe uké ne ririko. Uka u u yenaalg, tka
udu ko u yenune. Uyee riyu ne rinane teneciré. Ami.

17 A pepee keté nke kecad 1ikd m ma rindo he re api
kape rikdkori n wai. A pi maa re api kape ne mema
Mee MEWOO N Waine n talg. Ama piké ne Uléécaa yee
ye mipé yo meyd t5 n he re liké r5 n 144ru ne n talz.
18 A pi maa re piké yelisone wa, api mewai sone mma
meyd, piké kefa n14ard api ye ko 1€ kapi m maamaalg
pico he. 19 Pin I&¢ n wa, memé mee dme ye n caai kapi
1€ pimecire capine pin yekei kdso-ponnya. L& kémee
kapi y¢ ko nféa yikiyiki yz.

20 Timotee, a 1& ke Uléécaa uu pd rimmuise
rimulu risone. Kape isimé yee ii ye lika n ydriye ii
ye Ko tiyese usoi uké Uléécaa céri kémee tahampo.
A ikenene kpara ke pisoi api m musu re menyuwe
kaase. 21 Pico ye li kpisile pipikei, apilé nnya nfatene
kepire to. Uléécaa uke ipeelée nd nyise!

